
POČETAK NOVE
ŠKOLSKE GODINE

Poštovani uposlenici, roditelji i dragi
učenici, želimo vam sretan i uspješan
početak 2023/2024. školske godine! 

MATURALNA
EKSKURZIJA

Učenici maturantskih
odjeljenja krenuli su na svoju
maturalnu ekskurziju.

Svjetska turistička organizacija (World
Tourism Organization – WTO) je na svojoj
trećoj sjednici održanoj u Torremolinosu,
Španija, 1979. godine odlučila pokrenuti
obilježavanje Svjetskog dana turizma.

SVJETSKI DAN TURIZMA



Vijece ucenika

Dragi učenici i poštovani profesori,
Svima vama, koji na različite načine sudjelujete u
životu i radu škole i našu veliku školsku obitelj
obogaćujete radošću, prijateljstvom i djelima
dobrote, želimo sretan i uspješan početak nove
školske 2023./2024. godine.
Živimo u nesigurnim vremenima, vremenima lažnih
uzora i poljuljanih životnih vrijednosti u kojima je
jako teško motivirati učenike na učenje i odgovoran
odnos prema radu i obavezama.

Dragi učenici koristite svoja srca, oslonite se na vjeru
kojoj su vas naučili, mislite uvijek svojom glavom,
vjerujte razumu i postavljajte pitanja sebi i drugima,
jer pametna čovjeka prepoznat ćete po odgovorima, a
još pametnijega i mudroga po pitanjima.

Svim učenicima naše škole, želimo sretnu i uspješnu
školsku 2023./ 2024. godinu. 
Nosite uvijek svjetlost u vašem oku, a mir i radost u
duši, i zapamtite budite uvijek dobar drug, pomozite i
inspirišite druge svojim primjerom jer

...rijetki inspirišu ostavite trag!!!



Time to Travel



Nekadašnje središte Mletačke Republike, Venecija je
oduvijek imala status “posebnog” grada, kako zbog
konkretne pozicije za odvijanje europske i svjetske trgovine
svoje lučke važnosti, tako i zbog “onog nečeg” što je u grad
privlačilo brojne umjetnike koji su u njemu tražili i nalazili
inspiraciju.
Sagrađena je na 118 otoka omeđenih sa 170 kanala,
spojenih s više od 400 mostova. Najduži kanal, Canal
Grande, presijeca stari dio grada i zapravo je to
najpoznatija ‘ulica’.

MATURALNA EKSKURZIJA
2023/2024

Grad Romea i Julije - Verona Na trgu su učenici imali priliku vidjeti i
drevni amfiteatar Arena di Verona koji je i
jedna od glavnih atrakcija grada i mjesto
koje se zaista isplati vidjeti, pa čak i samo
izvana. Arena Verona još je starija od
rimskog Koloseuma, a za to vrijeme je bila
u punom smislu riječi kolosalna, Naime,
arena je mogla smjestiti preko 30 hiljada
gledatelja. Amfiteatar i danas služi kao
mjesto održavanja jednog od najvećih
svjetskih opernih festivala, ali i brojni
drugi koncerti.



Blještavilo i raskoš Monte Carla nikog nije ostavilo
ravnodušnim.

Raskošni Monte Carlo

...putujući dalje stigli smo na odredište - Barcelona!

Učenici su imali priliku vidjeti najprepoznatljiviji simbol
grada - Sargada Familia, spektakularna bazilika koja
dominira sa svojih 16 tornjeva i jedno je od najpoznatijih
dijela slavnog Antonia Gaudija.
Kamen temeljac na Sagradu, postavljen je još 1882. godine,
a od Gaudijeve smrti 1926. kada ga je pregazio tramvaj,
čak devetorica arhitekata pokušala su bezuspješno da je
završe. Iako je Gaudí prvobitno predviđao da će za
izgradnju bazilike biti potrebno između deset i petnaest
godina, ona nikada nije zvanično završena. Suštinski, niko
ne zna da li će ovaj projekat ikada biti završen. 

A hodalo se i crvenim
tepihom u Kan-u!



“Sve sto je lijepo kratko traje.U 10 dana posjetili smo

mnogo lijepih gradova.Najljepsi je onaj u Italiji to jest

grad ljubavi,Verona.Mnogo smo bili odusevljeni i

zadivljeni kada smo vidjeli delfine.Imali smo priliku da

prisustvujemo tradicionalnim Spanskom plecu  

"Flemeco"Mislim da svim osobama kada se pruzi ova

prilika da je iskoriste jer ovo se desava jednom u zivotu i

ostaje nezaboravno. “

Minela Lugonja
“Kada su mi svi govorili da je ekskurzija nešto najljepše

što ćemo doživjeti kao mladi ljudi, nisam vjerovala.Ali da,

zaista je tako.

Proveli smo 10 prelijepih, nezaboravnih dana u Italiji i

Španiji. Naravno, da ne zaboravim noćnu šetnju kroz

Monaco.

Svi mi, onako umorni i iscrpljeni od puta, smo opet imali

energiju za šetnju i obilaske svih znamenitosti koje se

nude.Smatram da smo mnogo naučili iz ovog putovanja,

mnogo više nego što bi u školskim klupama.Upoznali smo

razne ljude, kao i njihove stilove života, koji su potpuno

drugačiji od naših. 

Također, mislim da svi koji imaju mogućnost i želju da ne

trebaju propuštati ovu priliku, jer smo zreliji i bogatiji za

jednu stepenicu života.”

Gabrijela Radovanović

“Smatram da je ovo bilo jedno

interesantno putovanje koje se

definitivno više neće ponoviti. Put je

bio dug ali se isplatilo jer smo vidjeli

mnogo toga a i upoznali mnogo ljudi.

Čitavo putovanje je bilo nezaboravno.”

Samra Palić

UTISCI NAŠIH UČENIKA



“A put je bio lijep, organizacija na nivou, hrana također...

najljepše je bilo definitivno u Lioret de Maru gdje smo i

ostvarili najljepše uspomene... “

﻿Ajla Kerić

“Ovako je počeo naš početak kraja..

Kažu da je čovjek u duši vječita lutalica, vječiti sanjar, a čini

mi se da su sva naša lutanja zapravo upoznavanja sopstvene

duše i ličnosti. Sada nam samo naviru sjećanja sa naše

zajedničke, dugo očekivane maturalne ekskurzije u Španiji.

Barselona se zaista ne može opisati, ona se može samo

doživjeti. 

Prije puta u Španiju gledala sam slike i čitala o Barseloni i

njenim znamenitostima, ali i povrh svega toga nisam bila

dovoljno spremna za ono sto sam tamo vidjela i doživjela.

Noći provedene u Lloret de Maru su nam bile najdraži dio

tog putovanja. Posebnu pažnju skreće odlazak u Veneciju,

kraljicu Jadrana, grad vode i grad maski, grad mostova i

uzdaha..

Danas se širokim hodnikom mog sjećanja vraćam u Španiju,

koju ću pamtiti po nekim ljudima, doživljajima i samoj

ekskurziji. “

Suana Razić

UTISCI NAŠIH UČENIKA

"Nešto nezaboravno i naljepše iskustvo do sada naravno

Monako je  na nas ostavio naljepši trag, a poslije toga Loret de

Mar gdje smo proveli najviše vremena..

Drugim generacijama poručujemo da izaberu Španiju kao

putovanje i da upoznaju drugi način života.. “

﻿Medina Razić



Učenici Mješovite srednje ekonomsko-ugostiteljske škole Travnik dio manifestacije

“Dani pobjede, dani ponosa”!

Manifestacija “Dani pobjede, dani ponosa”održana je 16. septembra 2023. godine na Vlašiću u

znak sjećanja na pobjedu Armije BiH pod vodstvom generala Mehmeda Alagića iz marta 1995.

godine kada je oslobođen najviši vrh Vlašića.

Na spomen parku Galica je, osim  predstavnika vjerskog i političkog kora u državi bio veliki

broj učenika srednjih i osnovnih škola sa podrućja Općine Travnik. Svojim prisustvom učenici

su uveličali manifestaciju poslavši poruku da su svjesni tereta svojih predaka koji su branili

domovinu, ali i da su upravo oni ti koji je trebaju znanjem i vlastitim sposobnostima braniti u

budućnosti.

Učenici Mješovite srednje ekonomsko-ugostiteljske škole Travnik su u pratnji profesora

historije i voditelja Historijske sekcije, Nedžada Kapidžića, te profesora informatike i

matematike, Nihada Čukleta posjetili svečanu manifestaciju.



U srijedu 20.9.2023.
godine učenici
ekonomskih smjerova
MSEUŠ Travnik na
času Bankarskog
poslovanja, imali su
priliku upoznati se sa
načinom poslovanja
Reiffeisen banke.

Predstavnici Reiffeisen
banke nastojali su
približiti banku i
usluge banke svojim
budućim  mladim
kolegama.

ČAS
BANKARSTVA S
REIFFEISENOM

Usluge banke,
trendovi digitalizacije
bankarstva, online
apliciranje samo su
mali dio onoga što su
učenici mogli naučiti
i vidjeti tokom
predavanja.



STRUČNO USAVRŠAVANJE NAŠIH
UPOSLENIKA

Intervizija je strukturirani proces vođenih razgovora
sa grupom u cilju pružanja podrške i iznalaženja
ideja za rješavanje izloženih problema. Intervizija
podrazumijeva proces savjetovanja i pružanja
podrške, u kojem učesnici raspravljaju o pitanjima iz
profesionalne prakse, slijedeći određeni niz unaprijed
utvrđenih koraka, sa jasno raspodijeljenim ulogama.

U cilju razmjene iskustva, pedagozi i psiholozi sa
područja Općine Travnik prisustvovali su na
stručnom seminaru gdje su spoznali važnost pružanja
međusobne podrške među članovima kolektiva. U
narednom periodu korisna znanja sa seminara
nastojat ćemo prenijeti na svoje kolege koristeći
interviziju kao metodu za rješavanje pitanja unutar
odjeljenskih vijeća naših škola.

Profesori MSEUŠ Travnik Jasmina Muminović i
Velid Trkić, učestvovali su u 24. Godišnjoj
konferenciji CIVITAS školskih programa građanskog
obrazovanja održanoj u Neumu.

Program konferencije činila su stručna predavanja,
panel diskusije i laboratorije za praktičare. 

PSIHOSOCIJALNA PODRŠKA
UČESNICIMA ODGOJNO-
OBRAZOVNOG PROCESA

INTERVIZIJOM

CIVITAS GODIŠNJA
KONFERENCIJA –

NEUM, 2023.



27.09.2023.

SVJETSKI DAN TURIZMA!



Mješovita srednja ekonomsko-ugostiteljska škola Travnik, u
sklopu obilježavanja Svjetskog dana turizma bila je domaćin
predavanja "Turizam kao perspektivna industrija”, našeg
travničanina Suada Bahtijarevića.

Suad Bahtijarević mnogim je Travničanima poznat kao osoba
sa kojom su doživjeli prelijepe trenutke na mnogobrojnim
putovanjima.

Iz svog bogatog iskustva Suad nam je približio profesiju
turističkog vodiča uz naglasak da je jako važno voljeti taj
dinamičan posao, jer baveći se njime svaki dan predstavlja novi
izazov. Pored približavanja samog posla vodiča, razgovarali
smo i o perspektivi turizma u našoj općini Travnik.

turizmuPREDAVANJE O   

na zabavan
 i interaktivan način

Bilo je istinsko zadovoljstvo sa ovim čovjekom
razgovarati o profesiji koju voli, ali i poslušati
njegove savjete učenicima Mješovite srednje
ekonomsko-ugostiteljske škole Travnik i
Mješovite srednje škole "Travnik". 



Panel 1.
ZELENE INVESTICIJE
Moderator: Azra Džigal (USAID –
Developing Sustainable Tourism in
Bosnia and Herzegovina)
Panelisti:
Mirko Šakić, vlasnik Eko sela
“Čardaci”
doc.dr.sc. Vlasta Zanki, Geotehnički
fakultet Sveučilišta u Zagrebu
Dr.sc. Almedij Zec, Sveučilište
"VITEZ"

"TURIZAM U FUNKCIJI LOKALNOG
RAZVOJA"

26.09.2023.

SVEUČILIŠTE/UNIVERZITET
VITEZ

Panel 2.
RURALNI TURIZAM U FUNKCIJI RAZVOJA OPĆINE
TRAVNIK
Moderator: Samer Dolovac, direktor Turističke zajednice
Općine Travnik
Panelisti:
Šalak Sead, Organska farma Šalak & restoran Šalak
Gostilj - Vlašić
Nevjestić Ljubica, Planinska kuća Sedam Vlašića Galica -
Vlašić
prof.dr.sc. Jerković Darijo - Sveučilište "VITEZ"
Matošević Miroslav, direktor Turističke zajednice
SBK/KSB



MOJA FERIJALNA
PRAKSA

Svoje ferije sam proveo obavljajući volonterski
rad u Turističko Informativnom Centru. To je
bilo jedno od nezaboravnih iskustava tokom
mog školovanja.

Upoznao sam mnogo ljudi iz različitih zemalja i
religija. Najviše sam se susretao sa Francuzima i
Talijanima. Uživao sam pomagati ljudima i
voditi razgovor s njima.

Isto tako imao sam priliku da odem u
Makarsku na jednodnevni izlet. I zapazio sam
koliko puno ima planiranja za samo
jednodnevni izlet, bio sam dosta fasciniran.

Otišao sam na koncert Gibonnia i Zdravka
Čolića. Bilo je to nezaboravno iskustvo jer sam
imao priliku
da čujem uživo svog omiljenog pjevača,
legendarnog Čolu. Pjevao sam cijelu noć i nije
mi bilo žao glasnih žica sljedeće jutro.



No koliko god je moja praksa bila uzbudljiva na prvu ruku, isto
tako je bila i veoma zahtjevna. 
Nije bilo u početku lako odvojiti određeni dio vremena na
dnevnoj bazi, i sporazumjeti se sa turistima, ali sam kasnije
shvatio da je to vrijedilo. 
Smatram da je to vrijeme bilo kvalitetno provedeno.
Na početku me je bilo strah, neću lagati, ali sam zapazio da he
to vrijeme bilo kvalitetno provedeno.
Na početku me je bilo strah, neću lagati, ali sam primjetio
promjenu. Što više provedenog vremena tamo shvatio sam da
uistinu volim posao koji radim. I zaključio sam koliko sam zaista
dobar u tome i kako je to bilo „skrojeno“ za mene.

No, kada je došlo vrijeme kraja, nije mi bilo pravo, jer sam postao i pomalo vezan. Nedostajat će mi
turisti, i njihova razna pitanja i razgovori s njima. Stekao sam bitno iskustvo, i smatram da se
napravio veliki iskorak.
Zahvalan sam što sam imao priliku da obavljam praksu tamo, znanje i iskustvo koje sam stekao bilo
je vrijednije od bilo kakvog novca. Želio bih da se zahvalim Direktorici i TICu na ovom zajedničkom
projektu i u budućnosti da ih bude što više.

U okviru programa Svjetskog dana turizma u
Travniku načelnik općine Travnik Kenan Dautović u
svom kabinetu ugostio je volontere Turističko
informativnog centra Travnik, među kojima je i
učenik Mješovite srednje ekonomsko-ugostiteljske
škole Travnik - Kerim Grabus.

Također, uz volontere su tu bili i direktor Ureda
Turističke zajednice općine Travnik, Samer Dolovac,
te predsjednik Nadzornog odbora TZ, Ibrahim Indžić.

SVEČANI PRIJEM KOD NAČELNIKA
OPĆINE



Iz poštovanja prema svom voljenom Poslaniku, a.s, učenici naše škole zajedno sa profesorom islamske
vjeronauke Alemom Koluhom, obilježili su 12. rebiu-l-evvel - rođenje posljednjeg Božijeg poslanika

Muhammed je bio posljednji Božiji poslanik po islamu, koji je poslan od Boga cijelom čovječanstvu kako bi
upotpunio originalnu monoteističku vjeru svih poslanika prije njega, Adema, Ibrahima, Musaa, Isaa i drugih
poslanika.

Dan mevluda je jedan od najradosnijih događaja za muslimane, jer Poslanikovo, a.s, rođenje predstavlja
početak ispunjenja duhovne zrelosti čovječanstva.

Mi smo te (Muhammede) kao milost svjetovima poslali", kaže se u Kur'anu Časnom (El- Enbijā' 107).

Muslimani baštine sjećanje na Poslanika, a.s, kao nekog ko je svojim životom dosegao zenit ljudskosti, s
obzirom na to da je kao "usvetun hasenetun - divan uzor" iskusio moralnu puninu onoga što čini savršeno
odgojenu ljudsku narav. Muhammed, a.s, se odlikovao održavanjem ravnoteže između duha i materije, srca i
duše, života i smrti.
Čovječanstvu je vlastitim primjerom posvjedočio univerzalno načelo: da bi se djelovalo dobro, mora se biti
dobar, da bi se savladao svijet, valja najprije savladati samog sebe i tako dalje.

Jedan od najboljih dokaza da shvatimo da smo
učenicima uspjeli prenijeti znanje jeste da sutra
bilo gdje u svijetu znaju prepoznati ono o čemu
su učili u knjigama. U okviru predmeta bosanski
jezik i književnost, obrađuje se nastavna jedinica
pod nazivom "Književno stvaranje za vrijeme
turske vlasti". Osmanlije su donijele na naše
prostore mnogo toga, jedan dio od tih starih
vremena je iščeznuo, ali se građani Travnika
mogu pohvaliti činjenicom da mnogo toga iz
starog osmanskog perioda još uvijek mogu vidjeti
svojim okom. Jedna naša grupica učenika
iskoristila lijep i sunčan dan sa svojom
profesoricom Hanan Maglić, te su proveli čas
književnosti van školskih klupa, i na taj način se
upoznali  sa jednim malim dijelom znamenitosti
koje ovaj vezirski grad krije.



MJEŠOVITA SREDNJA
EKONOMSKO - UGOSTITELJSKA

ŠKOLA TRAVNIK


